
Gjaldfrjáls leikskóli, grunnskóli og frístundaheimili

Tryggjum aðgengi allra að grunnþjónustu. Fjármögnum hana með útsvarinu sem er sann-

gjarnasta tekjuöflunarleiðin. Viðbótarinnheimta vegna grunnþjónustu ofaná útsvar er ósann-

gjörn, hún takmarkar tækifæri barna og hefur mikil áhrif á ráðstöfunartekjur barnafjölskyldna.

Gjaldskrár upp á tugi þúsunda í leikskólum eru í algeru ósamræmi við önnur skólastig en 

leikskólinn er fyrsta skólastigið. Gjaldfrjáls leikskóli er hluti af því að skapa heildstætt skólakerfi 

þar sem börn njóta góðrar menntunar á öllum aldri. Innheimta vegna frístundaheimila og 

skólamáltíða eru í raun óbein skólagjöld í grunnskóla þar sem þjónustan er varla valkvæð.  

Fátækt er ólíðandi samfélagsvandi sem leggst sérstaklega þungt á barna-fjölskyldur. Afnám 

gjaldheimtu fyrir leikskóla, grunnskóla og frístundaheimili er róttæk en ábyrg aðgerð sem léttir 

byrðum á barnafjölskyldum.

Vinnum verkefnið af stefnufestu og raunsæi. Árið 2014 nema tekjur vegna þjónustunnar um  

3 milljörðum króna eða 3,5% af heildartekjum aðalsjóðs. Aukum fjármagn skóla- og frí stunda-

sviðs um 750 milljónir á ári (0,9% af heildartekjum aðalsjóðs) og lækkum gjaldskrárnar um  

25% árlega. Gerum leik- og grunnskóla í Reykjavík gjaldfrjálsa árið 2018.

Sýnum pólitískan kjark, forgangsröðum rétt og bætum kjör og aðstæður barna og fjölskyldna í 

Reykjavík.

Leikskólar þegar fæðingarorlofi lýkur

Samfélagsleg ábyrgð á börnum er rík. Fæðingarorlofssjóður tryggir börnum umönnun foreldra 

fyrstu sex til níu mánuði ævinnar. Leikskólamenntun hefst um tveggja ára aldur og samfélagið 

sinnir fræðslu þar til sjálfræði er náð um 18 ára aldur. Eina tímabilið sem samfélagið axlar ekki 

ábyrgð á með foreldrum er frá sex/níu mánaða til tveggja ára.

Vinstri græn hafa frá stofnun hreyfingarinnar lagt ríka áherslu á lengra fæðingarorlof og 

leikskóla að því loknu og munu halda því áfram þar til markmiðinu er náð. Þrýstum á ríkisvaldið 

um að lengja fæðingarorlofið í a.m.k. 12 mánuði og bjóðum öllum börnum leikskólamenntun 

um leið og því lýkur.

endurvekjum traust milli borgaryfirvalda og skólasamfélagsins

Kjörtímabilið hefur verið mjög erfitt fyrir skóla og frístund í Reykjavík. Frístundastarfsfólk var 

flutt inn á nýstofnað skóla- og frístundasvið í einni hendingu án undirbúnings eða samráðs við 

hlutaðeigandi. Leikskólar, grunnskólar og frístundaheimili voru sameinuð undir formerkjum 

faglegs og fjárhagslegs ávinnings sem aldrei leit dagsins ljós. Starfskjör og starfsaðstæður hafa 

verið skert og viðkvæmar einingar sem sinna mikilvægu starfi hafa verið skornar allt of mikið 

niður.

Börn

Endurvinnum traust, hefjum samtal og samráð um hvað betur má fara og hvernig hægt er að 

tryggja börnum bestu mögulega menntun og uppeldi. Höldum skólaþing með starfsfólki skóla- 

og frístundasviðs auk reglulegra funda með skólastjórnendum og starfsfólki. Hlustum, tölum 

saman og vinnum saman.

skólar og frístund

Stöndum með hverfisskólunum í að efla og þróa fjölbreytta og innihaldsríka menntun. Tryggjum 

fjármagn og mannafla til að ljúka innleiðingu nýrra aðalnámskráa í leik- og grunnskólum og 

fylgja eftir stefnu um skóla án aðgreiningar. Fötluð börn og foreldrar þeirra eiga að hafa val um 

skólaumhverfi sem hentar barninu best með viðeigandi ráðgjöf og stuðningi. Bætum kjör og 

starfsaðstöðu kennara sem skólastarf í borginni byggir á.

Leggjum aukna áherslu á skapandi menntun í öllum grunnskólum með sérstakri áherslu 

á list- og verkgreinar og samþættingu þeirra við aðrar námsgreinar. Eflum og styrkjum 

skólahljómsveitir sem eru mikilvægur valkostur fyrir börn og unglinga. Vinna þarf að framhaldi 

samkomulags við ríkið um eflingu tónlistarmenntunar og mögulega endurskoða verkaskiptingu 

ríkis og sveitarfélaga.

Þróum áfram frístundastarf í Reykjavík í samvinnu við fagstétt frístundafræðinga. Bjóðum upp 

á frístundir fyrir alla borgarbúa, allan ársins hring, ekki bara fyrir börn og unglinga. Leggjum 

sérstaka áherslu á samþættingu skóla- og frístundastarfs, bætta þjónustu við börn í 5.-7. bekk 

og 16-18 ára ungmenni.

Stuðlum að aukinni hreyfingu og heilsusamlegum lifnaðarháttum meðal barna og unglinga 

í gegnum skóla, frístund og í samvinnu við íþróttahreyfinguna. Styðjum við faglegt starf 

innan íþróttahreyfingarinnar, menntun þjálfara, skyndihjálparfræðslu og fræðslu um meðferð 

eineltismála og kynferðislegrar áreitni. Tryggjum hollar, góðar og næringarríkar skólamáltíðir 

sem uppfylla lýðheilsumarkmið.

Mikilvæg almannaþjónusta – sameiginleg verkefni

Stöndum vörð um grunnstoðir samfélagsins, skóla- og velferðarkerfið og þau almannafyrirtæki 

sem rekin eru af borginni. Tryggjum að þau þjóni öllum borgarbúum og að eignarhald og 

forræði sé hjá almenningi. Stöndum með leik- og grunnskólum og sköpum aðstæður fyrir 

tilraunir, þróun og vöxt. Höfnum hugmyndum um markaðs- og samkeppnisvæðingu í mennta- 

og velferðarmálum.

Orkuveita Reykjavíkur er mikilvægt samfélagsfyrirtæki sem sér borgarbúum fyrir brýnum lífs  -

nauðsynjum. Nú þegar henni hefur verið skipt upp er sérstaklega mikilvægt að tryggja aðkomu 

almennings að allri starfseminni. Vinstri græn hafna öllum útvistunar- eða einkavæðingar-

tilburðum á fyrirtækinu, hlutum þess eða heild.

Útvistun grunnþjónustunnar leiðir til verri þjónustu og/eða hærri kostnaðar. Sameign borgarbúa 

og sameiginleg verkefni eiga ekki að vera til sölu. 

sanngjarnari húsnæðismarkaður

Tryggjum fjölbreytta uppbyggingu íbúða, blandaða byggð og félagslega fjölbreytni. Stuðlum 

að stofnun húsnæðissamvinnufélaga og leigufélaga sem rekin eru á samfélagslegum grunni, 

mögulega með beinni aðkomu borgarinnar. Núverandi þarfagreining sýnir brýna þörf fyrir litlar 

og meðalstórar íbúðir miðsvæðis í Reykjavík. Bregðumst við því sem ábyrgt stjórnvald.

Byggjum 2500 leigu- og búseturéttaríbúðir á kjörtímabilinu og vinnum raunhæfa áætlun 

um útrýmingu biðlista hjá þeim 550 sem teljast í brýnni þörf eftir félagslegu leiguhúsnæði á 

kjörtímabilinu.

Hækkum almennar húsaleigubætur og endurskoðum reglur um sérstakar húsaleigubætur 

þannig að fólki sé ekki mismunað eftir því hjá hverjum það leigir. 

eldra fólk 

Eldra fólk á að geta verið virkir þátttakendur í samfélaginu. Tryggjum mannréttindi og sjálfs-

ákvörðunarrétt eldra fólks og aðlögum þjónustu borgarinnar að fjölbreyttum þörfum þeirra.

Höldum áfram að samþætta og efla heimaþjónustu og heimahjúkrun í öllum hverfum 

borgarinnar. Bjóðum upp á víðtækari stuðning og þjónustu og gerum fólki kleift að búa heima 

ef það svo kýs. 

Fjölgum valkostum með uppbyggingu þjónustuíbúða í eigu borgarinnar og gerum samninga 

við ríkið um fjölgun hjúkrunarrýma. Skipuleggjum borgina og þjónustu hennar almennt með 

tilliti til þarfa og vilja eldra fólks og tryggjum lýðræðislega samvinnu við samtök eldri borgara. 

Stefnum að því að þjónusta við eldra fólk verði á forræði sveitarfélaganna eins og önnur 

nærþjónusta.

saMFÉLaG

Komum á fót frístunda- og lýðheilsukorti fyrir eldra fólk að fyrirmynd þess sem nú er í gildi fyrir 

börn og ungmenni til að tryggja fjölbreytta möguleika til heilsueflingar. 

Fatlað fólk

Fatlað fólk á að geta verið virkir þátttakendur í samfélaginu og lifað með reisn. Tryggjum 

mannréttindi og sjálfsákvörðunarrétt fatlaðs fólks og aðlögum þjónustu borgarinnar að fjöl-

breyttum þörfum þeirra. Höldum áfram að þróa og samþætta þjónustu við fatlað fólk í sam-

ræmi við hugmyndafræði um sjálfstætt líf. Tryggjum þjónustu á samfélagslegum forsendum. 

Framtíðarstefnumótun í málaflokknum snýst um að tryggja þjónustu og viðeigandi aðstoð til 

að fatlað fólk geti tekið þátt á öllum sviðum mannlífsins. Semjum við ríkisvaldið um nægilegt 

fjármagn í málaflokkinn, eflum jöfnunarsjóð og tryggjum þannig að fatlað fólk sitji við sama 

borð hvað þjónustu varðar, óháð búsetu.

Eflum félagslega húsnæðiskerfið og tryggjum raunverulegt val milli búsetukosta. Höfnum einka-

væðingartilburðum í þjónustu við fatlað fólk, s.s. í ferðaþjónustu. Öxlum ábyrgð á atvinnu mál-

um fatlaðs fólks og gerum metnaðarfulla áætlun um starfsendurhæfingu og virkniúrræði.

Velferð

Velferðarkerfið á að mæta þörfum íbúa með fjölbreyttum úrræðum á þeirra forsendum, 

enda eru notendur fjölbreyttur hópur. Tryggjum aðkomu notenda og aðstandenda þeirra að 

stefnumótun í málaflokknum, við uppbyggingu og framkvæmd þjónustunnar.

Hækkum fjárhagsaðstoð borgarinnar og tryggjum að hægt sé að lifa af henni. Byggjum upp og 

eflum virkniúrræði til að gera fólki kleift að verða virkir þátttakendur í samfélaginu en skilyrðum 

ekki framfærsluna. Hún á að vera í boði fyrir alla sem á þurfa að halda.

Eflum starfsemi þjónustumiðstöðva og tryggjum að það standi öllum til boða félagsleg ráðgjöf 

og stoðþjónusta eftir þörfum. Setjum hámarksbiðtíma eftir viðtali hjá félagsráðgjafa. Eflum 

barnavernd, fjölgum úrræðum fyrir börn og foreldra og setjum viðmið um hámarkstíma 

við vinnslu mála. Bætum samvinnu stofnana ríkis og sveitarfélaga; lögreglu, heilbrigðis- og 

velferðarþjónustunnar. 

kvenfrelsi og mannréttindi

Allir borgarbúar eiga að geta tekið virkan þátt í samfélaginu og fengið þjónustu við hæfi án 

tillits til kyns, kynhneigðar, uppruna, efnahags eða félagslegrar stöðu. Fögnum margbreytileika 

mannlífsins og útrýmum staðalmyndum um minnihlutahópa sem eru skaðlegar fyrir okkur öll.

Eflum mannréttindastarf í borginni, endurskoðum mannréttindastefnuna og samþættum hana 

allri starfsemi borgarinnar. Höldum áfram að byggja upp og efla þjónustu borgarinnar við 

innflytjendur á öllum sviðum. 

Reykjavíkurborg á að stuðla að jafnrétti kynjanna á öllum sviðum. Efla þarf kynjafræði í leik- og 

grunnskólum og vinna sérstaklega að því að uppræta skaðleg áhrif klámvæðingar og staðal-

mynda á börn og unglinga, bæði stelpur og stráka.

Reykjavíkurborg á ekki að líða ofbeldi. Kynbundið ofbeldi er samfélagsleg meinsemd sem verður 

að útrýma með markvissum aðgerðum í samstarfi við lögreglu, heilbrigðis- og menntakerfi.

Eyðum kynbundum launamun hjá Reykjavíkurborg, bæði með beinum breytingum á launum en 

ekki síður með styttri vinnuviku og öðrum aðgerðum til að jafna álag á heimilum. 

Menning

Reykjavík er menningarborg og þannig eiga listir og menning að fléttast inn í allt starf hennar, 

skipulag, þjónustu og daglegt líf. Skólastarf þarf að byggja á skapandi hugsun þar sem skapandi 

greinar fá aukið vægi og samtvinnast öðrum námsgreinum.

Við viljum styrkja enn frekar stoðir menningarlífsins, söfn og menningarstofnanir borgarinnar 

og huga að menningarmiðjum hverfa. Sérstaklega verður að tryggja borgarbókasafninu góð 

starfsskilyrði, stöðuga endurnýjun í bókakosti og fjölbreytt úrval. Gott aðgengi að bókmenntum, 

upplýsingum og fróðleik víkkar sjóndeildarhring fólks, auðgar menningarlíf og er forsenda 

virkrar þátttöku í samfélaginu.

Borgin á að halda áfram að þróa og efla hátíðir og viðburði í samstarfi við listafólk og 

félagasamtök. Komum á fót listmarkaði (art fair) til að styðja við listafólk sem er að stíga 

sín fyrstu skref og styðjum við ungt tónlistarfólk og tryggjum því aðstöðu til æfinga og 

tónlistarþróunar í húsnæði borgarinnar. 

Gerum barnamenningu enn hærra undir höfði, m.a. með barnalistasmiðjum á listasöfnum og 

stefnum að stofnun barnamenningarhúss, þar sem gert er ráð fyrir listum eftir börn, fyrir börn 

og með börnum. Leggjum áherslu á aukið skapandi barnastarf með leiðsögn á listasöfnum og 

menningarmiðstöðum borgarinnar.  

Setjum fleiri útilistaverk og gosbrunna í almannarými og í öll hverfi og skreytum hús með 

veggjalist. Við stefnum að sjö nýjum útilistaverkum á kjörtímabilinu eftir konur eða af konum! 

atvinna 

Reykjavík byggir á fjölbreyttu atvinnulífi, ferðaþjónustu, sjávarútvegi, rannsóknum, nýsköpun og 

skapandi greinum. Höfnin í Reykjavík er í senn hjarta mannlífs, sögu og atvinnustarfsemi.

Búum vel að mennta- og rannsóknarstofnunum, finnum góðan stað fyrir Listaháskóla Íslands 

og styðjum við uppbyggingu vísindagarða við Háskóla Íslands. Nýjan Landspítala við Hringbraut 

þarf að reisa sem allra fyrst!

Tökum vel á móti ferðamönnum og tryggjum nægt framboð sé af gistirýmum en dreifum 

þeim skynsamlega um borgina. Tryggja þarf blöndun íbúðabyggðar, verslana og þjónustu og 

ferðaþjónustu í miðborginni.

Reykjavík er einn stærsti vinnustaður landsins. Tryggjum stöðuga starfsþróun á öllum 

starfsstöðvum, sérstaklega í uppeldis- og menntamálum og velferðarþjónustu. Þannig gerum við 

Reykjavíkurborg eftirsóknarverðan vinnustað og stuðlum að vellíðan og virkri atvinnuþátttöku 

borgarbúa á sama tíma. Leggjum sérstaka áherslu á atvinnumál ungs fólks, fjölbreytt sumarstörf 

og virkniverkefni í samræmi við aldur og þroska.

Hlýnun jarðar - grænn vöxtur

Loftslagsbreytingar af mannavöldum eru brýnustu viðfangsefni samtímastjórnmála. Við eigum 

að axla okkar ábyrgð og sporna gegn þeim. Það krefst þess m.a að við nýtum land okkar betur, 

tökum upp umhverfisvænni samgönguhætti og breytum lifnaðarháttum okkar. Við eigum 

að þétta byggð og gera ráð fyrir góðri nærþjónustu og fækka þannig bílferðum innanbæjar. 

Með þéttri byggð er alls ekki átt við skýjakljúfa, heldur skynsamlega landnýtingu með rými fyrir 

fjölbreytt mannlíf. 

Við eigum að raf- og metanvæða bíla og vélar borgarinnar og stuðla að sömu þróun hjá 

borgar  búum gegnum umferðarskipulag og bílastæðastefnu þar sem byggt er á mengunar bóta-

reglunni. Efling strætisvagnakerfisins er brýnt umhverfismál og það þarf að gera hjólreiðar að 

viðurkenndum samgöngumáta. Drögum úr hljóð- og svifryksmengun með lækkun umferðar-

hraða sem víðast innan borgarmarka. Hreint andrúmsloft er lýðheilsumál sem varðar okkur öll.

Gætum að umhverfissjónarmiðum í allri hönnun, rekstri og viðhaldi opinberra bygginga og 

tryggjum umhverfislega ábyrg innkaup og hvetjum önnur fyrirtæki og stofnanir að gera slíkt hið 

sama!

Drögum úr neyslu. Lýsum Reykjavíkurborg „plastpokafrítt svæði“ og tökum róttæk skref 

til að draga úr sorpi borgarbúa. Höldum áfram að vera í fremsta flokki í endurnýtingu og 

endurvinnslu, stöndum fyrir fræðsluátaki um neyslu, sóun og sorpflokkun og bætum enn 

þjónustu við borgarbúa þegar kemur að flokkun heima við. 

Ábyrgari auðlindanýting

Reykjavíkurborg á að vera í fararbroddi í ábyrgri nýtingu jarðhitans. Við þurfum að gæta  

fyllstu varkárni og hafa hagsmuni komandi kynslóða stöðugt í fyrirrúmi þegar við tökum 

ákvarðanir sem lúta að hvers kyns auðlindanýtingu. Við eigum að draga lærdóm af alltof 

hraðri uppbyggingu jarðvarmavirkjana Orkuveitunnar á Hellisheiðinni og stíga varlega til jarðar. 

Nú þegar stóriðjustefnan hefur gengið sér til húðar með alltof miklum fórnarkostnaði fyrir 

borgarbúa og náttúru tekur við ærið verkefni að byggja upp samfélagslega ábyrgt fyrirtæki. Því 

þurfum við skýra pólitíska sýn og lýðræðislegt aðhald í stjórn Orkuveitunar. 

Vatnsvernd skipar sífellt ríkari sess í samfélögum heims og þar er Reykjavík ekki undanskilin. 

Komum í veg fyrir umsvif í nágrenni vatnsbóla sem skapa hættu fyrir þessa lífsnauðsynlegu 

auðlind.  Setjum á stofn vatnsverndarráð höfuðborgarsvæðisins þar sem hagsmuna náttúru og 

samfélags er gætt í hvívetna og unnin aðgerðaráætlun til að koma í veg fyrir mengunarhættu.

Græn svæði og náttúra

Samspil byggðar og náttúru hefur áhrif á líðan og heilsu borgarbúa. Við verðum að vanda 

skipulag og umhirðu mikilvægra svæða eins og strandlengjunnar, græna trefilsins, Heiðmerkur, 

UMHVerFi

Elliðaárdalsins, Úlfarsárdalsins, Laugardalsins, Esjuhlíða, Vatnsmýrarinnar, Hljómskálagarðsins, 

garða og torga. Tryggjum að allir  geti notið grænna svæða í og við borgina. Til þess þurfum við 

að huga sérstaklega að tengingum við svæðin  fyrir gangandi og hjólandi í skipulagi og hönnun 

og gæta að þeim verðmætum sem felast í fjallasýn og útsýni í borgarumhverfinu.

Við þurfum að huga að samfellu í skipulagi og samspili náttúru og byggðar og hugsa alltaf um 

borgina sem heild í skipulagsvinnu. Tryggjum að hægt sé að læra, skilja, hugsa og leika sér á 

grænum svæðum borgarinnar. Hirðum vel um svæðin og lýsum þau upp til að tryggja vellíðan 

og öryggi. Við eigum að nýta grænu svæðin til útikennslu og hreyfingar í leik- og grunnskólum 

borgarinnar, þannig að flóð og fjara, árstíðir, örnefni og veður séu líka námsefni. 

Við viljum fjölga enn frekar svæðum til hvers kyns ræktunar inni í hverfum og stuðla að 

matvælaframleiðslu í nærumhverfi og þannig vistvænni lifnaðarháttum. Við viljum efla samstarf 

við sveitarfélögin á Suðvesturhorninu um Reykjanesfólkvang og Bláfjallafólkvang og skoða kosti 

þess að sameina svæðin í þjóðgarð. Styrkjum landvörslu og innviði svæðisins myndarlega og 

bætum merkingar. Þannig er hægt að bjóða ferðamönnum, innlendum sem erlendum, upp á 

útivist í ósnortnu landi og menningu og mannlíf í fallegu borgarumhverfi.

Húsvernd og manngert umhverfi

Við stöndum með nýju aðalskipulagi Reykjavíkur sem boðar nýja tíma í þróun borgarinnar. 

Þar er snúið af braut útþenslu byggðar, gert ráð fyrir heildstæðri nálgun á skipulagi hverfa 

borgarinnar með ríkri áherslu á þétta byggð, nærþjónustu og almenningssamgöngur. Þetta er 

ekki síst til komið fyrir tilstuðlan Vinstri grænna á kjörtímabilinu.

Kaflar í aðalskipulagi um gæði byggðar og borgarvernd eru mikilvægir. Brýnt er að standa vörð 

um fjölbreytta húsagerð, götur, stíga, gróður og garða sem segja sögu borgarinnar frá upphafi 

byggðar. Varðveitum menningu okkar og arfleifð, tryggjum að ný byggð og borgarþróun taki 

mið af sögulegu samhengi og þeim útlitseinkennum sem fyrir eru. Breytt lagaumhverfi þar sem 

aukin virðing er fyrir eldri húsum kallar auk þess á að borgin leggi aukna áherslu á viðhald eldri 

húsa og vernd götumynda.

Nauðsynlegt er að leita leiða til að endurskoða skipulag þar sem gefnar hafa verið heimildir fyrir 

of miklu byggingarmagni, eða þar sem samþykkt hefur verið að láta menningarminjar víkja fyrir 

nýrri byggð. 

Tryggjum aðgengi allra að öllu húsnæði borgarinnar.

Fjármál borgarinnar

Ábyrgur rekstur snýst fyrst og fremst um að sameiginlegir fjármunir okkar nýtist með sem 

sanngjörnustum hætti í þjónustu sem allir eiga að njóta.

Við viljum auka gagnsæi í fjármálum borgarinnar og bæta aðgengi almennings að 

upplýsingum. Við viljum hafa samráð við borgarbúa frá fyrstu skrefum fjárhagsáætlunargerðar 

og fram að samþykkt hennar og feta í fótspor þeirra borga sem lengst eru komin í 

þátttökufjárhagsáætlunargerð.

Við viljum sömuleiðis tryggja aukið gagnsæi í rekstri borgarinnar m.a. með því að endurskoða 

innri leigu vegna húsnæðis.

Við ætlum að halda áfram að innleiða kynjaða starfs- og fjárhagsáætlunargerð og taka upp 

græna starfs- og fjárhagsáætlunargerð sem byggir á sams konar hugmyndafræði. 

Lýðræðislegra stjórnkerfi

Þátttaka íbúa er lykilatriði að góðu samfélagi og þróun íbúalýðræðis á að vera stöðugt viðfangs-

efni allra borgarbúa. Þróum áfram Betri Reykjavík sem ákvarðanavettvang fyrir íbúa að koma 

hugmyndum sínum á framfæri til afgreiðslu við borgaryfirvöld.

Bjóðum jafnframt upp á aðrar leiðir til að hafa áhrif, s.s. reglulega opna samráðsfundi og 

beinar kosningar, bæði um afmörkuð mál og almennari og þau sem snerta með beinum 

hætti nærumhverfi íbúa einstakra hverfa. Verum óhrædd við að gera tilraunir og þróa áfram 

lýðræðislegar aðferðir. Setjum  á laggirnar borgara- og hverfisþing, rökræðukannanir, þátttöku-

fjárhagsáætlunargerð og annað það sem getur leitt til betri ákvarðana fyrir Reykvíkinga alla.

Virkt samráð við hagsmunahópa og grasrótarsamtök er mikilvægur hluti af lýðræðinu og virkni 

ungmennaráða, innflytjendaráðs og öldungaráðs skiptir miklu. Við þurfum stöðugt  að leita 

leiða til að tryggja þátttöku sem flestra.

Við teljum nauðsynlegt  að draga úr miðstýringu í Reykjavík og  vægi miðlægrar stjórnsýslu 

og efla þjónustumiðstöðvar og hverfisráð. Fjölgum viðfangsefnum hverfisráða, gefum þeim 

meira vægi og ákvarðanavald og endurskoðum kosningar í þau. Könnum kosti persónukjörs og 

slembivals samhliða skipun pólitískt kjörinna fulltrúa. 

Kosningamiðstöð Vinstri grænna í Reykjavík, Suðurgötu 3, 101 Reykjavík

Kosningastjóri Magnús Sveinn Helgason, gsm: 618 3723, netfang: msh@bifrost.is

